
一國主可㆑撰㆓政務之噐用㆒事







凡治國道在㆑得㆑人明㆓察功過㆒賞罸必當國有㆓善人㆒則其國彌殷國無㆓善人㆒則其國必亡是先哲之明誡也




　右可㆑相㆓守此旨㆒者也

　　　慶長二十年卯七月

　○台德院樣御代　武家諸法度




一文武弓馬之道專可㆓相嗜㆒事







左文右武古之法也不㆑可㆑不㆓兼備㆒矣弓馬是武家之要樞也號㆑兵爲㆓凶器㆒不㆑得㆑已而用㆑之治不㆑忘㆑亂何不㆑勵㆓修鍊㆒乎






一可㆑制㆓群飮佚遊㆒事







令條所㆑載嚴制殊重耽㆓好色㆒業㆓博奕㆒是亡國之基也






一背㆓法度㆒輩不㆑可㆑隱㆓置於國々㆒事







法是禮節之本也以㆑法破㆑理以㆑理不㆑破㆑法背㆑法之類其科不㆑輕矣






一國々大名小名諸給人各相㆓抱士卒㆒有㆓叛逆殺害人之吿㆒者速可㆓追出㆒事







夫挿㆓野心㆒者爲㆘覆㆓國家㆒之利噐絕㆓人民㆒之鋒劔㆖也豈免容乎






一諸國居城雖㆑爲㆓修補㆒必可㆓言上㆒况新儀之搆營堅令㆓停止㆒事







城過㆓百雉㆒國之害也峻㆑壘浚㆑隍大亂本也

